
 

 

पिङाइ स्याउदा

पिङाइ स्याउदा वाला धोबा सेम तामुला। थे वाला धोबारि ल्हानान ग्लारि
दोमुला। थे वाला छोनला धोबारि खाम्जि वा आखाम्नि तला ? चु राप
ज्यानाले डोगो।

पिङाइ स्याउदा राङ एकार गिक ताबाराङ छोर्जि। बजारला स्यान्दो मोकोन
स्याउजुगु वाला थेन ज्याबा मुबा।

पिङाइ स्याउदा नोन वाला धोबा सेम तामुला।

होजा कुनु म्हुँना पिङाइ स्याउ हुँ ह्राबारि आखाम्नि। थे योजना गिक
सोबारि वाङ्‌जि।

थे गोल्छेसे वाला बाँडा व्हाना निजि। होत्छेम थेसे थेला ज्याकेट
डुट्‌चि।

न्हाङ्‌गारदाङ स्योरि, राङला ज्याकेट म्हाँबासे वाला वाँडादा
ल्हानान बोमो ह्रेजि।

पिङाइ स्याउसे ज्याकेट क्वान्बा म्राङ्‌जि। 'ज्याकेट ब्लाउ' बिसि
वाला वाँडासे क्रिङ्‌जि।

पिङाइ स्याउसे ज्याकेट ब्लाजि। थेसे ज्याकेट याइ पिन्जि।

होराङबा तासाय नोन पिङाइ स्याउ कुडिसि आचिनि। थेसे स्ट्राबेरिदा रो
सोजि।

होजा कुनु म्हुँना थे कुडिसि स्ट्राबेरिला ङामरि निजि।
स्ट्राबेरिसे मि गिक ठोङ्‌जि होत्छेम ङ्योत्चि‍- "चुरि आइ तिक लाबारि
खाबा ?"

पिङाइ स्याउ ह्यार्बारि वाङ्‌जि। बाँडाजुगु, स्ट्राबेरिजुगु थेन
वाला मार्चाजुगु मोकोनसे थेदा गाप्चि।

पिङाइ स्याउ योनान ह्रिरि दोजि। थेसे द्होसि ताम गिक म्हान्जि।

पिङाइ स्याउसे तिकादा स्याप्चि। थेसे पाङ्‌जि- "तिका रेम्बोर्जे,
राङसे छोन देप्पारि खाम्बा मुला बिसि ङादा थाहा मुला। ङादा वाला
द्होबा सेम ताजि। ङादा वाला सोसि पिन्गो ले"।

तिकासे थेदा पाङ्‌जि- "ज्योमोगाङरि निउ, रिङ्‌बा रिङ्‌बा बाजुगु थुसि
बाउ।"

पिङाइ स्याउ ज्योमोगाङरि निजि। ज्योमोगाङ ल्हानान नोबा मुबा। थे
तोर आनिनि। थेसे ज्योमोगाङला टारि केर नोन बाजुगु रुपलाजि। होजा
बाजुगु बासि टिकादा दोन्जि।

टिकासे बाजुगु चाजि। थेसे राङला मेला जोसे पिङाइ स्याउदा त्येक
थुर्जि। पिङाइ स्याउ वाला थेन पिङाइ दोङ्‌बा 'वापि' छोनला ताजि। "आइसे
ज्योमोगाङला बा आबानिम" बिबान टिकासे रिङ्बा साः डुट्‌चि।

"ङाइ नोन न्होङ्ना लाबा हिन्ना" - पिङाइ स्याउसे पाङ्‌जि । "खाराङबा
पेत्पा आखाबा" - टिकासे पाङ्‌जि। "वापि स्याउ खालाइसे थाङ्‌बा मुला ?"

पिङाइ स्याउसे राङला या च्याजि। ङा पिङाइ मुमान नोन ज्याबा मुबा।
थेसे म्हान्जि।

"आज्याबा दे आहिन", टिकासे पाङ्‌जि। "दाम ह्रिग्याम ह्यारो। फ्लिक
दिङसि आच्यागो।"

ग्यामरि पिङाइ स्याउसे कोला गिक स्याप्चि। होजा कोलासे- "स्याउ !
स्याउ ! आइ ङाला रो धोगो ले। ङादा आइला पिङाइ छोन ल्हानान सेम निजि।"
पिङाइ स्याउसे राङ्दा च्याजि। थे पिङाइ मुबा।

रो गिक याङ्‌बासे पिङाइ स्याउ ल्हानान ताङ्‌जि। थे धोसि थेराङ ताबासे
थे ल्हानान ताङ्‌बा मुबा।

चु छ्योइ All Children Reading: A Grand Challenge for Development
(ACR GCD) Founding Partners (the United States Agency for
International Development [USAID], World Vision थेन Australian
Government), होत्छेम Global Book Alliance से रोलासि छिपा हिन्ना। चु
छ्योइ The Asia Foundation से छिपा हिन्ना । चुसे ACR GCD Founding
Partners वा Global Book Alliance ला तामगादे पुइतोबाला आरे । चुरि
अनुवाद वा अनुकुलन लामा आडिक्पा वा आतोबा तामजुगु मुसाम ACR GCD ला
आहिन बसि गोतोला। होत्छेम तिकाइ न्होङ्बा वा आडिक्पा मुसाइ नोन ACR
GCD ला आहिन बिसि गोतोला ।

